
Սեղմագիր
ՀՀ ֆինանսների նախարարության 2018 թվականի հանրային իրազեկման միջոցառումների վերաբերյալ
ՀՀ ֆինանսների նախարարության տեղեկատվության և հասարակայնության հետ կապերի բաժինն իր գործունեության  ոլորտներին առնչվող դրույթների իրագործմանն ուղղված նախաձեռնությունների մասին հանրությանն իրազեկելու նպատակով կազմակերպել է մի շարք միջոցառումներ: Մասնավորապես՝ ԶԼՄ-ների համար պարբերաբար հրապարակվել են մամուլի հաղորդագրություններ, ներկայացվել են ռեպորտաժներ ոլորտում իրականացվող բարեփոխումների վերաբերյալ, կազմակերպվել են մամուլի ասուլիսներ, հարցազրույցներ, պարզաբանումներ են տրվել ԶԼՄ ներկայացուցիչների հարցումներին ու հրապարակումներին, ապահովվել է նախարարության համապատասխան աշխատակիցների մասնակցությունը հեռուստատեսային և ռադիո հաղորդումներին: 2018թ. ընթացքում պատրաստվել և տարածվել է 121 մամուլի հաղորդագրություն:
Բացի վերոնշյալից` ՀՀ ՖՆ  վերաբերյալ հասարակական կարծիքի բարելավմանը, նախարարության հանդեպ վստահության ձևավորմանը և հասարակություն-գերատեսչություն կապի ամրապնդմանն է ուղղվել նախարարության կայքէջի,  ֆեյսբուքյան էջի և «Telegram»-ի ալիքի միջոցով  հաշվետվողականության և թափանցիկու​թյան ապահովումը:
Լուսաբանվել են՝

· պետական գնումների համակարգում իրականացված բարեփոխումները. ՀՀ ՖՆ պետական գնումների համակարգի պաշտոնական կայքէջի` «gnumner.am»-ի նոր, թարմացված տարբերակի գործարկումը,
· հանրային հատվածի հաշվապահական հաշվառման բարեփոխումների հայեցակարգը. երկրորդ՝ միջանկյալ համախմբման գործիքակազմի իրավակարգավորումների մշակման և ներդրման փուլը,
· ՀՀ ամենամսյա մակրոտնտեսական ցուցանիշների վիճակագրական տեղեկատվությունը,
· ՀՀ 2017 թվականի պետական բյուջեի կատարողականի հաշվետվությունը, 
· ՀՀ ֆինանսների նախարարի՝ միջազգային ֆինանսական կառույցների և ՀՀ-ում այլ պետությունների դիվանագիտական ներկայացուցիչների հետ հանդիպումները և քննարկումները, 
· «Հանրային ֆինանսների կառավարման փոխադարձ աջակցությամբ ուսուցում» (PEMPAL) ծրագրի շրջանակներում ներքին աուդիտի ոլորտում գործող մասնագետների միության (IACOP) աշխատանքային խմբի համաժողովը,
· ՀՀ կառավարության ծրագրով սահմանված՝ կոռուպցիայի դեմ պայքարի շրջանակներում հասարակական կազմակերպությունների հետ համագործակցությունը,
· 2019 թվականի պետական բյուջեի մշակումն ու հաստատումը, 
· ՀՀ կառավարության ծրագրով նախատեսված պետական կառավարման համակարգի օպտիմալացման մասով ֆինանսների նախարարության գործառույթների շրջանակներում իրականացվող աշխատանքները,
· Ծրագրային բյուջետավորման համակարգի ներդրումը,
· ՀՀ  հարկային ոլորտի բարեփոխումները` միտված ազգային տնտեսության մրցունակության, արտահան​մանը կողմնորոշված արտադրությունների զարգացման, տնտեսական աճի համար կայուն նախադրյալների ապահովմանը,
· պետական պարտատոմսերի առաջնային և երկրորդային շուկան ակտիվացնելուն միտված բարեփոխումների վերաբերյալ  միջոցառումները, 
· պետական պարտքի կայունացման և կառավարելիության բարձրացման` ՀՀ մակրոտնտեսական կայունությունը խթանող գործընթացը. 2019 թվականի փոխառությունների ծրագիրը:
Հանրային իրազեկման նպատակով իրականացվել են նաև հետևյալ միջոցառումները. ՀՀ ՖՆ –ն ապահովել է գերատեսչություն-ԶԼՄ-հասարակություն արդյունավետ համագործակցությունը հանրային հարթակում.  մասնավորապես՝ Գերմանիայի միջազգային համագործակցության ընկերության աջակցությամբ  կազմակերպվել  է սեմինար-քննարկում, որի շրջանակներում անդրադարձ է կատարվել 2017 թվականի ընթացքում ՀՀ ֆինանսների նախարարության կողմից կատարված աշխատանքներին և դրանց արդյունքներին:

Պետական գնումների գործընթացը շահառումների համար պարզեցնելու և համակարգից օգտվելու արդյունավետությունը բարձրացնելու համար պատրաստվել և Հանրապետության առաջատար հեռուստաընկերություններով եթեր են հեռարձակվել 6 անիմացիոն հոլովակներ: Պատրաստվել և հեռուստատեսությամբ /11 հաղորդում/ ու ռադիոյով եթեր է հեռարձակվել նաև պետական պարտքի վերաբերյալ հաղորդումների շարք, որի միջոցով ներկայացվել են պետական պարտքի ցուցանիշները, վիճակագրական տվյալները և արդյունավետ կառավարման մեխանիզմները:
Հաշվետու տարում նախարարության տեղեկատվության և հասարակայնության հետ կապերի բաժինը զանգվածային լրատվամիջոցներից ստացել է 28 պաշտոնական տեղեկատվության հարցում, որոնց տրվել է համարապատասխան ընթացք և պատասխանվել պատշաճ կարգով ու ժամկետներում: 
Իրավական ակտերի նախագծերի հրապարակման միասնական կայքում (www.e-draft.am) նախարարության կողմից 2018 թվականի ընթացքում հանրային քննարկման է դրվել մոտ 85 իրավական ակտի նախագիծ:
